
ШИКІЗАТТЫҚ ЕМЕС СЕКТОРДА ОТАНДЫҚ КӘСІПКЕРЛІКТІҢ ДАМУЫ
	
Жалпы, қуатты экономика деп – күшті кәсіпкерлік, отандық кәсіпорындардың бәсекеге барынша қабілеттілігі мен олардың кооперациясын атауға болады. Ол үшін мемлекет тарапынан көрсетілетін қолдаулары да олардың жүзеге асып отырғандығы да белгілі. және әрдайым зерделіп қарастырылып келеді. Солардың бірі, экономиканың шикізаттық емес секторына қазіргі ахуалына ғылыми тұрғыдан қысқаша талдаулар жүргізе отырып, ондағы отандық кәсіпкерліктің тиімді даму жолдарын сондай-ақ, оған әсер ететін бірнеше факторларды анықтау [1].
Қазіргі таңда Қазақстан экономикасының интенсивті түрінен экстенсивти түріне көшу үрдісі маңызды орын алып отыр. Яғни, ұлттық экономиканың дамуы сандық көрсеткіштерден сапалық көрсеткіштерге қол жеткізу кезеңін талап етуде. 
Елбасы Н.Ә. Назарбаев өз сөзінде кәсіпкерлік – экономиканы алға жылжытатын нақты қозғаушы күш, ал шағын және орта бизнес – орта таптың берік іргетасы екендігін атап өтті.
Қазақстан – 2050 стратегиясында шағын және орта бизнестің алдына ішкі жалпы өнімнің кем дегенде 50 пайызын өндіру қажеттігі міндет етіп қойылды. Жалпы алғанда, бұл секторда оң қарқын байқалып отыр: өткен жылдың қорытындысы бойынша бизнеспен айналысатындар саны 8 пайызға артып, 2,6 миллион адамға жетті, ал  шағын және орта кәсіпкерлік субъектілері шығарған өнімдер 9 триллион теңгені құрап, жылдық өсім көрсеткіші 3,3 пайыз болды. Дегенмен, Елбасы атап өткендей, осынау оң үрдістермен қатар кейбір келеңсіз жайттардың да орын алып отырғаны шындық.
Соңғы жылдарда экономикадағы шағын және орта бизнестің үлесі ішкі жалпы өнімнің 17 пайызы деңгейінде тоқтап тұр. Кәсіпкерлік субъектілерінің саны көп екеніне қарамастан, республикалық бюджет төлемінің 70 пайызын небәрі төрт жүз салық төлеуші ғана қамтамасыз етті. Ал бұл барлық бизнесмендердің 0,2 пайызы ғана. Негізгі капиталға деген ішкі жеке инвестицияның өсу  қарқыны ішкі жалпы өнімнің өсу қарқынынан қалып келеді. Егер дағдарыс кезеңіне дейін олардың ішкі жалпы өнімдегі үлесі 18,4 пайызды құраған болса, 2013 жылдың қорытындысы бойынша небәрі 13 пайызды құрады. Шетелдік тікелей инвестициялар ағыны 2013 жылы 9,7 миллиардты құрады, бұл 2012 жылғы көрсеткіштен 4 миллиардқа аз, – деп атап өтті ЕлбасыН.Ә Назарбаев Ұлттық инвесторлар кеңесінің отырысында[2].
Сонымен, мемлекет тарапынан отандық кәсіпкерліктің дамуына көрсетіп отырған нақты іс-шараларына тоқталып өтер болсақ, «Бизнестің жол картасы-2020» бағдарламасы негізінде де кешенді жұмыстар атқарып, біраз мәселе шешімін тауып келеді. Бұл бағдарламаның аясында 3 мыңнан астам жоба қолға алынып отырғанын ақпарат көздері күнделікті жеткізіп отыр. Енді бұл бағдарлама негізінде жұмыс күшін көп тартқан, яғни халықты жұмыспен қамту жағына зор көңіл бөлген жобаларға басымдық берілмек. Сондай-ақ, жас кәсіпкерлерді қолдау, әйелдер мен мүмкіндігі шектеулі жандардың бизнесін қолдауға гранттар бөлу жағына да баса назар аударылуда. 
Ал, ауыл шаруашылығы саласындағы кәсіпкерлерге «Агробизнес-2020» бағдарламасы аясында қолдау көрсетіліп, еліміздің аграрлық саласын дамытуға күш салынуда. Елімізде Елбасының қолдауымен жүзеге асып жатқан кәсіпкерлікті дамыту саласындағы реформа халықаралық дейгейде де жоғары бағаланып отырғандығын атап айтуға болады. Дүниежүзілік банктің «Doing Business» рейтингінде Қазақстан кәсіпкерлікті дамыту бойынша 183 мемлекеттің ішінде 49-шы орын алады. Бұл, әрине, елімізде кәсіпкерліктің даму деңгейі жоғары екендігін көрсетеді. Бірақ еліміз өңірлерінде бизнес саласының дамуы әртүрлі деңгейде. 
2013 жылдың 1 қаңтарындағы жағдайға сәйкес, ішкі жалпы өнімдегі шағын және орта кәсіпкерліктің үлесі 17,8 пайызды құрады. Ал шағын және орта кәсіпкерлікпен айналысатындар саны 2,5 млн. адамға жеткен. Сондай-ақ, олардың ішіндегі белсенді субъектілер саны 760 мыңнан астам адамды құрайды. Ал олардың шығарған өнімі 8,0 трлн. теңге болып отыр. Кәсіпкерлердің өткен жылғы басқосуында және халыққа Жолдауында Елбасы Үкіметке кәсіпкерлікті дамыту бағытында 31 тапсырма жүктеген екен. Бүгінде оның 20-сы орындалып, 11-і орындалу үстінде екендігі хабарланды. Демек, тауарлар мен қызметтердің сапа стандарттарын, техникалық индикаторлар мен қауіпсіздік регламенттерін әзірлеу мен қалыптастыру қажет[3].
Қазіргі таңда, шикізат емес секторының қазіргі жағдайының дамуынкелесі көрсеткіштерден көруге болады. Жалпы, оның өсімі 2013 жылы 2012 жылғы сәйкес кезеңмен салыстырғанда 4,2 пайызды немесе 97,8 млрд. теңгені құрап отыр. Сонымен қатар, кірісі мол салық төлеушілердің саны 6,1 мыңға артты, ал кіріске салынған салық 132,2 млрд. теңгені құраған. Керісінше шығынды салық төлеушілердің саны 5,6 мыңға қысқарып, шығын сомасы 737,2 млрд, теңгеге қысқарды. Демек, бұл көрсеткіш шикізат емес сектордың қарқынды дамуының дәлелі ретінде. 
Осыған байланысты Қазақстанның әлеуетті артықшылықтарын ескере отырып, Стратегия шикізаттық емес секторының мынадай бағыттарын айқындады:ауыл шаруашылығы және тамақ өнеркәсібі;машина жасау (ауыл шаруашылық, мұнай-газ, тау-кен, көлік);қара және түсті металлургия;мұнай-химия және химия өнеркәсібі;құрылыс материалдарын шығару; жеңіл өнеркәсіп (тоқыма, жиһаз);қызмет көрсету секторын дамыту (транзит, туризм және басқалары).
Бұл тізім бәсекеге қабілеттіліктің ішкі және сыртқы факторларын ескере отырып, дамудың жақсы перспективаларын көрсететін индикативтік болып табылады. Индустриялық даму саласындағы мемлекет іске асыратын шаралар бірінші кезекте, экономиканың жоғарыда аталған салаларын дамытуға бағытталған. Мемлекеттік холдингтер мен даму институттары, әлеуметтік-кәсіпкерлік корпорациялар осы бағыттарды дамытудың негізгі құралдары мен тетіктері болады. Индустриялық-инновациялық инфрақұрылымды қалыптастыру және дамыту, өндірістерді ұйымдастыру тиімділігін арттыру жүйесін енгізу, қазақстандық өнім экспортын жылжыту жалғастырылатын болады.
Сондай-ақ, мемлекеттік саясат шаралары түрлі ғылыми-технологиялық бағдарламаларды, технологиялар мен минералдық ресурстар трансферті саласындағы мемлекеттік саясатты қалыптастыру шеңберіндегі іс-шаралармен толықтырылатын болады.
Жоғарыда аталған бағыттарды дамыту кезінде мемлекеттік тапсырыстарды орналастыру құралы бұл ұтымды және мүмкін болған кезде белсенді пайдаланылатын болады. Мемлекеттік тапсырысты орналастыру жүйесі мемлекеттік органдардың, ұлттық компаниялардың, қатысудың мемлекеттік үлесімен ұйымдардың, сондай-ақ, мемлекеттік сатып алу туралы заңмен реттелетін басқа да компаниялардың орта мерзімді және ұзақ мерзімді қажеттіліктерін айқындауды болжайды. 
Мұндай қажеттіліктер сатып алынатын тауарлар мен қызмет көрсетулер, олардың көлемдері мен ықтимал жеткізушілер туралы ақпаратқа қатысты осы ұйымдардың жоспарларында көрсетілуі тиіс. Одан әрі бұл жоспарлар отандық өндіріс болған кезде шетелдік жеткізушілерден осындай тауарлар мен қызмет көрсетулерді сатып алудың орындылығы мәніне уәкілетті мемлекеттік органдармен келісілуі тиіс [4].
Алайда, қазақстандық ұйымдар тұрақты негізде және үлкен көлемдерде сатып алатын Қазақстандағы тауарлар мен қызмет көрсетулерді шығаруды көшіру және іске қосу жөніндегі шетелдік жеткізушілерге талаптар мемлекеттік тапсырыстарды орналастырудың басты құралы болуы тиіс. Бұл ретте, осындай тауарлар мен қызмет көрсетулерді арнайы тізбесін әзірлеу және бекіту қажет. Мұның бәрі мемлекеттік сатып алу саласындағы нормативтік құқықтық базаны жетілдіруді талап етеді. 

